
Annotatsiya: Ushbu tadqiqot quloqchinlardan foydalanishning talabalarning 

o‘qish samaradorligiga ta’sirini o‘rganishga qaratilgan. Ba’zi tadqiqotlar 

quloqchinlarning tashqi shovqinlarni kamaytirib, diqqatni jamlashga yordam berishini 

ta’kidlaydi, boshqalari esa ularning chalg‘ituvchi omil ekanini ko‘rsatadi. Tadqiqot 

davomida tibbiyot talabalari orasida turli tovush turlarining o‘qish samaradorligiga 

ta’siri baholandi. Natijalar quloqchinlar oq shovqin yoki tabiiy tovushlar bilan 

foydalanilganda samarali bo‘lishi mumkinligini ko‘rsatdi, lekin so‘zli musiqa diqqatni 

chalg‘itib, o‘qish natijalarini yomonlashtirishi mumkin. 

Kalit so‘zlar: quloqchinlar, o‘qish samaradorligi, instrumental musiqa, oq 

shovqin, tibbiyot talabalari, diqqatni jamlash. 

Tadqiqotning maqsadi va dolzarbligi: Talabalar orasida quloqchinlardan 

foydalanish o‘qish jarayonida keng tarqalgan. Ushbu tadqiqot quloqchinlarning o‘qish 

samaradorligiga ijobiy va salbiy ta’sirini aniqlash hamda qaysi tovush turlari 

samaraliroq ekanligini o‘rganishga qaratilgan. 

Materiallar va uslublar: Tadqiqotda Toshkent Tibbiyot Akademiyasining 100 

nafar 2-kurs talabalari ishtirok etdi. Ular uch guruhga bo‘linib, 60 nafari quloqchin 

orqali turli tovush turlari (oq shovqin, tabiiy tovushlar va so‘zli musiqa) bilan o‘qidi, 

qolgan 40 nafari esa quloqchinsiz o‘qidi. Talabalarga 45 daqiqa davomida bir xil tibbiy 

material berildi va test orqali baholandi. 

Natijalar: 

Umumiy natijalar: quloqchin bilan o‘qigan talabalar o‘rtacha 82%, 

quloqchinsiz o‘qiganlar esa 76% natija ko‘rsatdi. 

Tovush turlariga qarab:  

➢ Oq shovqin yoki tabiiy tovushlar bilan o‘qiganlarning 85% diqqatni 

yaxshiroq jamlay olganini aytdi. 

➢ So‘zli musiqa bilan o‘qiganlarning 60% diqqatining chalg‘iganini, 55% 

esa natijalari pastroq chiqqanini bildirgan. 

Subyektiv baholar:  

➢ 85% talaba oq shovqin yoki tabiiy tovushlar diqqatni jamlashga yordam 

berganini aytdi. 

➢ 40% uzoq vaqt quloqchin taqish charchoq va noqulaylik keltirganini 

ta’kidlagan. 

➢ 10% so‘zli musiqalar bilan o‘qish qulay ekanini bildirgan. 

Muhokama: Tadqiqot natijalari shuni ko‘rsatdiki, quloqchinlardan foydalanish 

o‘qish samaradorligiga ijobiy yoki salbiy ta’sir ko‘rsatishi mumkin va bu asosan 

ishlatilayotgan tovush turiga bog‘liq. Oq shovqin yoki tabiiy tovushlar tinglab o‘qigan 

talabalar o‘z diqqatini yaxshiroq jamlay olganini bildirgan, test natijalari ham 

yuqoriroq bo‘lgan. Bu shovqinlarni bostiruvchi (noise-canceling) quloqchinlar 

yordamida tashqi chalg‘ituvchi omillar kamaygani bilan bog‘liq bo‘lishi mumkin. 

Biroq, so‘zli musiqa tinglab o‘qigan talabalar diqqatning chalg‘ishi va matnni 

yodlashda qiyinchiliklar yuzaga kelishini aytishgan. Bu esa musiqa so‘zlarining ongda 

qo‘shimcha qayta ishlanishi zarur bo‘lishi bilan bog‘liq bo‘lib, o‘qish samaradorligini 

pasaytiradi. Ilgari o‘tkazilgan tadqiqotlar ham aynan shu natijani ko‘rsatgan bo‘lib, 

instrumental musiqa yoki oq shovqin diqqatni jamlashga yordam bersa, so‘zli musiqa 

xotira va konsentratsiyaga salbiy ta’sir ko‘rsatishi mumkin. Shuningdek, uzoq vaqt 

quloqchin taqib o‘qigan talabalar orasida charchoq, quloqdagi noqulaylik va ba’zan 

bosh og‘rig‘i kuzatilgan. Bu eshitish qobiliyatiga haddan tashqari yuk tushishi va 

bosim ortishi bilan bog‘liq bo‘lishi mumkin. Shu sababli, quloqchinlardan foydalanish 

vaqtini cheklash va eshitish gigiyenasiga rioya qilish muhimdir. 

Xulosa qilib aytganda, quloqchinlar yordamida o‘qish ba’zi sharoitlarda foydali 

bo‘lishi mumkin, lekin musiqa turi va individual o‘quv xususiyatlarini hisobga olish 

lozim. O‘qish samaradorligini oshirish uchun oq shovqin yoki tabiiy tovushlar tavsiya 

etiladi, lekin so‘zli musiqa va baland tovushlar diqqatni chalg‘itishi mumkin. 

Quloqchinlardan uzoq muddat foydalanish eshitish qobiliyatiga zarar yetkazishi, bosh 

og‘rig‘i yoki ruhiy charchoqni kuchaytirishi mumkin. 

